
Ա. ԹԱՆԱՆՅԱՆԻՆ ՌՈՒՍԱՍՏԱՆԻ ԴԱՇՆՈՒԹՅՈՒՆՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԵՍՊԱՆՈՒԹՅԱՆԸ ԿԻՑ ՄԱՔՍԱՅԻՆ ԿՑՈՐԴ ՆՇԱՆԱԿԵԼՈՒ ՄԱՍԻՆ
 
Ղեկավարվելով Հայաստանի Հանրապետության կառավարության 2019 թվականի դեկտեմբերի 12-ի N 1807-Ն որոշմամբ սահմանված Ռուսաստանի Դաշնությունում Հայաստանի Հանրապետության դեսպանությանը կից մաքսային կցորդի գործունեության կարգի 6-րդ կետի 1-ին և 2-րդ ենթակետերով՝ Հայաստանի Հանրապետության կառավարությունը որոշում է.
1. [bookmark: _GoBack]Արամ Ալեքսանդրի Թանանյանին նշանակել Ռուսաստանի Դաշնությունում Հայաստանի Հանրապետության դեսպանությանը կից մաքսային կցորդ՝ 3 տարի ժամկետով:



Հ Ի Մ Ն Ա Վ Ո Ր ՈՒ Մ
«Ա. Թանանյանին Ռուսաստանի Դաշնությունում Հայաստանի Հանրապետության դեսպանությանը կից մաքսային կցորդ նշանակելու մասին» Հայաստանի Հանրապետության կառավարության որոշման նախագծի վերաբերյալ

1. Կարգավորման ենթակա ոլորտի կամ խնդրի սահմանումը
«Ա. Թանանյանին Ռուսաստանի Դաշնությունում Հայաստանի Հանրապետության դեսպանությանը կից մաքսային կցորդ նշանակելու մասին» Հայաստանի Հանրապետության կառավարության որոշման նախագծի մշակման համար հիմք է հանդիսացել Հայաստանի Հանրապետության կառավարության 2019 թվականի դեկտեմբերի 2-ի N 1807-Ն որոշումը:
Արամ Թանանյանը 2018 թվականից զբաղեցնում է Հայաստանի Հանրապետության պետական եկամուտների կոմիտեի նախագահի խորհրդականի պաշտոնը: Երկար տարիներ աշխատել է պետական կառավարման համակարգում՝ մասնավորապես զբաղեցրելով ղեկավար պաշտոններ Ազգային անվտանգության խորհրդի աշխատակազմում (2010-2018թթ.), Հայաստանի փրկարար ծառայությունում (2004-2010թթ.), ՀՀ արտակարգ իրավիճակների վարչությունում (1997-2004թթ.): Ղեկավարել է նաև Մուրմանսկի մարզի Քաղաքացիական պաշտպանության շտաբի ճառագայթային – քիմիական լաբորատորիան (1986-1990թթ.), Կիրգիզական ՍՍՀ Քաղաքացիական պաշտպանության շտաբի Զանգվածային ոչնչացման զենքի կիրառման հետևանքների գնահատման խումբը:
2007-2010թթ. Կենսաբանական ահաբեկչության դեմ պայքարի հարցերով ԱՄՆ պաշտպանության դեպարտամենտի հետ ծավալված համագործակցության համակարգող, 1997-2010թթ. ՀՀ Ճգնաժամային կառավարման պետական ակադեմիայի խորհրդի նախագահ, 1996-2010թթ. Ատոմային էներգիայի միջազգային գործակալության փորձագետ՝ ճառագայթային ահաբեկչության դեմ պայքարի և բնակչության պաշտպանության հարցերով, 1994-2010թթ. Քիմիական զենքի արգելման և ոչնչացման կոնվենցիայի փորձագետ, 2006թ. ԱՊՀ երկրների բնական և տեխնածին բնույթի արտակարգ իրավիճակների հարցերով միջպետական խորհրդի նախագահ, 1997-2010թթ. ԱՊՀ երկրների բնական և տեխնածին բնույթի արտակարգ իրավիճակների հարցերով միջպետական խորհրդում Հայաստանի Հանրապետության լիազոր ներկայացուցիչ:
Ունի միջազգային համագործակցության ոլորտներում հարուստ աշխատանքային փորձ, մասնագիտական պատրաստվածության բարձր մակարդակ: Տիրապետում է խնդիրների արդյունավետ լուծման և հաղորդակցման հմտություններին: Աշխատանքում ցուցաբերած բարձր մասնագիտական պատրաստվածության և ներդրած ավանդի համար պարգևատրվել է  Հայրենիքին մատուցած ծառայությունների համար երկրորդ աստիճանի, Մարշալ Բաղրամյան, Անդրանիկ Օզանյան մեդալներով: Ունի Քաղաքացիական հատուկ ծառայության առաջին դասի պետական խորհրդականի դասային աստիճան, Փրկարար ծառայության գեներալ – մայորի կոչում: 
2. Առկա իրավիճակը 
Հայաստանի Հանրապետության կառավարության 2019 թվականի դեկտեմբերի 2-ի N 1807-Ն որոշմամբ սահմանվել է, որ Ռուսաստանի Դաշնությունում Հայաստանի Հանրապետության դեսպանությանը կից գործում է Հայաստանի Հանրապետության մաքսային կցորդ՝ Ռուսաստանի Դաշնությունում Հայաստանի Հանրապետության դիվանագիտական ծառայության մարմնի խորհրդականի կարգավիճակով:
3. Կարգավորման նպատակը 
Հայաստանի Հանրապետության կառավարության 2019 թվականի դեկտեմբերի 2-ի N 1807-Ն որոշմամբ սահմանված Ռուսաստանի Դաշնությունում Հայաստանի Հանրապետության դեսպանությանը կից մաքսային կցորդի գործունեության կարգի 6-րդ կետի 1-ին և 2-րդ ենթակետերով սահմանված դրույթների ապահովում
4. Ակնկալվող արդյունքը
Հայաստանի Հանրապետության կառավարության 2019 թվականի դեկտեմբերի 2-ի N 1807-Ն որոշումից բխող համապատասխան իրավական ակտի ընդունում
5. Նախագծի մշակման գործընթացում ներգրավված ինստիտուտները և անձինք
		Նախագիծը մշակվել է Հայաստանի Հանրապետության պետական եկամուտների կոմիտեի կողմից:
